
1. Hunauyuq QEC-kut Manighiuqvingnit Havakviillu Alruyaqtuutiliuqtut (CIPP) Ikayuutait? 
 
QEC-kut Manighiuqvingnit Havakviillu Alruyaqtuutiliuqtut (CIPP) Ikayuutait hanayauhimayuq 
taimaa tajja manighiuqtiuyut havakviuyullu qulliqtuqtut (Kavamatkut havakviit, haamlatkut, 
nanminiit) alruyaqtuutiliuriamik atuqhutik nutaannguqtaqtunik qulliqtuutinik niuviqtittilugulu 
QEC-kunnut. Taapkuatut, nunallaarnit quahiyarviit taapkualuuniit Kuapakkut niuviqviit 
iliurailaaqtut taapkuninnga hiqiniqmit huanngautiyunik halumayumiklu alruyaqtuqtittilugit 
nunallaarmingnit. 
 

2. Kitut uuktuinnarialgit taapkununnga CIPP Ikayuutainit? 
 
Tajja manighiuqvingnit havakviillu qulliqtuqtut (kavamatkut havakviit, haamlatkut, nanminiit) 
uuktuinnarialgit QEC-kut CIPP-nut ikayuutainik. Tughirautit hanaqiyauniaqtut hivulliutilugit 
tuniyauhimayunit, hivulliillu ikayuqtaulutik taimaa.  
 

3. Nani iliuraqtaulaaqqat nutaannguqtaqtut alruyaqtuutiliuqtut ingilrutait? 

Ataagut taamna CIPP Ikayuutait, uuktuinnarialgit tughiraqtut iliurainnarialgit alruyaqtuutit 
ingilrutainik tajja nanminiit nayugainit.  Tughiraqtuq tajja manighiuqvingnitut havakviktulluuniit 
atugaqaqtughaq QEC-kunni. 

4. Qanuq nutaannguqtaqtunik alruyaqtuutinik iliurailaaqqik?  

Iniriiqhimayumik nutqautilik qanuq alruyaqtuutituriamik QEC-kut naammagiyainik 
amirnaiqhimaplugit ihuaqhihimaplugillu kuapuriissakkut havauhiinit. Aktinia humiittaaghaalu 
tughiraqtum nanminiriyaat nutqautauniaqtuq iliurainiqmut aktikkutaanullu alruyaqtuutighat. 
Titiraqlugit QEC-kut Niuviqtiit Ikayuqtiit talvani customercare@qec.nu.ca talvaniluuniit 
1-866-710-4200 qanuq alruyaqtuutiliuriamik apiqhuutiqaruffi kitunut tughiraqtunut. 
Ayuqnaqtunut apiqhuutit tuniyauniaqtut ihuaqtumut havakvingnit havakvingnut.  

5. Hunat nakurutauvat CIPP-nut Ikayuutinit? 
 
Iliqahiutiplugu nutaannguqtaqtut alruyaqtuutinut, QEC-kut ikayuqtiuvangniat hanavalliayunik 
halumayunik alruyaqtuutinik Nunavunmi. Avuqahiutiplugit nutaannguqtaqtut alruyaqtuutit 
havauhiqnut aviktuqhimayum alruyaqtuutainut ikayuutauniaqtuq Nunavunmiut atuqpauhiinut 
uqhuqyuanik, ikayuutauluni QEC-kunnut ikighilaarahuaqhugu paungit taimaalu 
ilikkuuqpallialugit alruyaqtuqtut. CIPP-nut ikayuutainut ilauyut maniliuqpangniaqtullu 
ikayuqhugu Kanataum nauttiviitut kaassiliinik ikighivaallirahuanik taamnalu Nunavunmi 
ihumagiyauyut alruyaqtuutinik atuqpallaaqtailinahuarniqmik.  

6. Qanuq QEC-kut akiliqhivangniat alruyaqtuutinik CIPP-nut ikayuutainit ilauyunut? 

QEC-kut akiliqtuqniaqtait taapkua CIPP-nut ilauyut alruyaqtuutiliugainut naatkutilugu 
kuapuriissakkut akiliqtailivagait uqhuqyuanut. Tajja, akiliqtailivagait uqhughat akiit taimaa 
24.76 cents-mik kilowatt-mik-ikaaqninik ihumagiplugit tumiita pingahunik-ukiunik atuqpagaita 
akiita uqhuqyuat. Akiliqtaghait ihivriuqtauniaqtut ihuaqhaqtaulutik (ihuaqqat) ukiuq tamaat. 

7. Qanuq CIPP-nut ilauyut akiliqtauniaqqat alruyaqtuutiliugainut? 

QEC-kut atuqniaqtait taapkua Aktiniit Kanata angiqhimayaita Maniliuqtit Ihuaqnighait 
Uuktautainik qanuq aktikkutaanik alruyaqtuutiliuqhimayaaghait taapkua CIPP-nut ilauyut 
maniliurutigiplugu kuapuriissanut. Hapkua qauyihaqtauvangniat akiliqtaulutik tatqiqhiutit 
tamaat.   

8. Qanuq uukturahuariamik CIPP-nut ikayuutainik? 
 
Tughirariamik CIPP-nut ikayuutainut, pulaaqlugu www.qec.nu.ca titiranunngariamik tughirautit 
titiraaghat maliktaghallu. Uukturumayut CIPP-nut ikayuutinut katimaqatigiyaghait QEC-kut 
niuviqtinnatik nutaannguqtaqtunik alruyaqtuutinik.  
 

9. Ikayuutiqaqqa qulliqtuqtinut ilaulaittunik CIPP-nut ikayuutainut?  

QEC-kut Naallugit Qauyihautaigut alruyaqtuqtunik atauhiqmiklu nunallaarmiut atugalingnik 
aulapkaivaktut nunallaarnit tamaat alruyaqtuutiliuriamik nutaannguqtaqtunit 
alruyaqtuutiliurutinik iliurailugillu kuapuriissakkut qulliqtuutainut. Naunaittiariamik 
taapkuninnga Naallugit Qauyihautit ikayuutainut pulaaqlugu: www.qec.nu.ca. 

QEC-kut hanayuttauq angitqiyamik Ilikkuuqtumik Alruyaqtuutiliuqtit ikayuutainik hanayauyumik 
nunallaarnit atuqtauyughanik alruyaqtuutinik hanayauplunilu nunallaarmiunit nanminighaq, 
Inuit ilaupkaiyaamik manighiurutiliuriamiklu.  

10. QEC-kut ikayuutighanik tuniyaghaqaqqat ilauyunut CIPP-nut ikayuutainut? 
 
QEC-kut ikayuutaittut CIPP-nut Ikayuutainit. Ikayuutit tuniqhihimayait QEC-kut 
akighivaalliutauniaqtuq qulliqtuqtut akiliqtaghainut Nunavunmi. Taapkua CIPP-nut ikayuutainik 
ihumagiyut manighaqvighanik qiniqhiaquyauyut.  

11. QEC-kut ilittuqhitilaaqqata kitunikiaq nutaannguqtaqtunik alruyaqtuutiliurutinik ingilrutinik 
niuviqvingnik? 

QEC-kut tikkuaqtuilaittut kitunikiaq nutaannguqtaqtunik alruyaqtuutiliurutinik niuviqvingnik. 
Niuviqtit inmingnik qauyihaqtaghariyait niuviqvighait taapkuninnga nutaannguqtaqtunik 
alruyaqtuutinik iliuraiyughanik taimaa ingilrutait naammagiyauyaamik malighugillu maliktaghat 
havauhilluallu.  

12. Nakit naunaiqpaalliqnaqqa? 

Naunaittiariamik ikayuutinik, hivayaqlugu Niuviqtivut Ikayuqtivut havakviit talvani 
1-866-710-4200 talvaniluuniit customercare@qec.nu.ca. Naunaiqpaalliqluhilu qaritauyakkut 
talvani www.qec.nu.ca. 

mailto:customercare@qec.nu.ca
http://www.qec.nu.ca/in

